
A pena scompiette de dicere sta canzone che deze de mano à no chilleto appontuto pe me spertosare; ma quanto che d’è, che d’è, ò ca fosse lo copierchio chiagnere, che haveva muesseto à compassione non sulo le pecore meie, ma le prete da la via, ô ca fosse ca m’ashiaie havere iaionato meza sta quarantana, me addebboliette, e cascaie de cuorpo nterra, e l’uocchie carcate da certo pisemo, me forzaieno à dormire, ma non tanto priesto l’appapagnaie, che me parze de vedere la belledissema Cecca mia co lo dobretto de le feste tutta sforgiata co li capille tutte mpizzate de scisciole, e pennericole, e parze che tutta grelliante me dicesse, che d’haie pecorone che chiagne? tè piglia sta tellicarella, e stoiate ss’uocchie scaudate, e haggie speranza, ca se be te mostro pe lo nore mio la facce storzellata, e nzorfata, tutta vota non songo accossi crodele commo te cride, ca spanteco, ashievoleio arresenisco, sparpateio, sperisco, moro, arraggio, schiatto, e crepanto pe tene, e non passaranno 60 anne che te sgoleio, e perzò te ne dongo la fede, e cosi me dette la manzolla, io me pareva che m’allecordasse ca Cato disse, fronte scappogliata, et zetera, perzò havenno la Fortuna pe li capille no me la voleva lassare scappare, e la tirava, ma essa voleva foire, io tiro, essa tira, all’utemo fece tanta forza, che me scetaie, e me trovaie havere afferrata pe la coda na pecora delle

meie












[image: ]

[image: ]

Estratto 'e "https://nap.wikisource.org/w/index.php?title=Paggena:La_Vaiasseide.pdf/103&oldid=126398"


					Categurìa annascusa: 	Paggena leviello 4 - fernuta




				

			
			
		

		
			

		 Sta paggena venette cagnàta ll'urdema vota 'o 31 jen 2022, 'e 13:15.
	Chistu testo sta pubbrecate cu 'na licenza Creative Commons Attribuzzione-Condividi tale e quale;
ce ponno stà ate regule ccà e llà.
Vedite 'a paggena Termini pe ll'uso pe n'avé cchiù nfurmazzione.



		'Nfurmazzione p''a privacy
	Nfurmazzione ncòppa a Wikisource
	Avvertimiente
	Codice di condotta
	Sviluppature
	Statistiche
	Dicerazzione ncopp'ê cookie
	Vista p''o cellulare



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







